
గీ. జెంది పోరఁగఁ గావేరి మ్రింగఁదలఁచి, మండికాలెడి యున్న దీమధ్యభూమి

      కాళరాతియనంగ నగ్గలికనున్న, వానిఁగని యేరుగాచు భూతవ్రజంబు.

మ. తనబాహాగ్రపరిభ్రమాయసిగదాదండంబులన్ హుంకృతో

      ద్ధతిఁ బోనీకుడు పోకుఁబోకు మని పంతాలాడి వెన్నాడ తా

      నతిభీతిన్ ధరణీశు పాపము గతాహంకారమై పార ద

      ర్పితులై వా రరికట్టి నిల్చుటయు తా భీతిల్లి యప్పాపముల్.

ఉ. కొట్టక తాలి నాదుపలుకుల్ వినుఁ డొక్కఁడు సోమకుండు నా

      రట్టడిరా జొకానొక ధరాద్విజుఁ గొంచెపు తప్పు సేయుచో

      బట్టి వధించె నే నతనిపాలిఁట నిల్చిన బహ్మహత్య నే

      పట్టిన నుర్వియెల్లఁ జెడపట్టుక్రమంబునఁ బాడుచేసితిన్.

ఉ. నేరముఁ జేసియుం దగిననిష్కృతి సేయఁగనేరడయ్యె ధా

      త్రీరమణుండు కాదనక తీర్పరులైన సమర్థులయ్యు తా

      రూరక యుండి వంచుకొని రుక్కివులై తమనాటఁగ్రోలి యి

      మ్మేరఁ జరింతు బల్లిదులు మీర లదెవ్వరు నన్ను నాగఁగన్.

మ. అని నిర్దేశము దివ్యమైనయది యాయబ్జారి తీర్థంబు పా

      వనమైనట్టిది యీకావేరియు జగద్వ్యాస్తన్యపాపావహం

      బనిశం బన్నియుగాచు భూతగణ మల్లాడంగ గానిత్తుమే

      విను బొ మ్మెచ్చటికైన ప్రాణములపై నీకాస వాటిల్లినన్.

గీ. ఉన్న నిఁకతాళ మనుమాట విన్నయపుడె, క్షేత్రతీర్థాపగాతి విశేషమహిమ

      పాతకము రూపుచెడి మోక్షపదము నొందె, నేమనఁగవచ్చు శ్రీరంగధామ వసతి.

క. ఈ యాఖ్యానము సజ్జను, లేయెడలన్ వినినఁ జదివి రేనియు నఘముల్

      పాముం డాయుశుభంబులు, సేయున్ శ్రీరంగశాయి శ్రీమంతులుగన్.

క. ఇంకొకకథ యుల్లములు క, లంకంబులు దీర్పఁగా వలంతియగు నిరా

      తంక కపోధన నిను మమృ, తాంకసరోవరమహత్వ మని యిట్లనియెన్.

మ. కలదాదిత్యనివాసినీకుముదరాకాచంద్రుడాకారన

      వ్యలతాస్త్రుఁడు చిత్రసేనుఁ డన ప్రఖ్యాతుండు గంధర్వుఁడు

      న్నలకాపట్టణవాసి కాంచనవిమానారూఢుఁడై ఖేచరుల్

      జెలిమి న్వెంబడి పుష్పకాంతరములున్ జేదోడువాదోడుగన్.

ఉ. గీతము తాళతుల్ తివిరి కిన్నెరలం బరికింపుచుం బద

      వ్రాతము యక్షగానములు రక్తిగఁ బాడుచు గుహ్యకన్యకా

		 ఈ పేజీలో చివరి మార్పు 2 డిసెంబరు 2020న 12:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

